Дәріс: Климат өзгерісі бағытында білім беру

Біз цифрлық дәуірде және 4-ші өнеркәсіптік революциямен сипатталатын түбегейлі өзгерген әлемде өмір сүріп жатырмыз.  Бұл өзгерістер бізден оқытудың рөлі мен әдістерін қайта қарастыруды талап етеді. Қазіргі білім түбегейлі жаңа қиындықтарға тап болады: біз тұрақты, болжамды және қарапайым деп білетін Әлем тұрақсыз, белгісіз, күрделі және екіұшты болып өзгерді. SPOD, VUCA-әлемдері BANI түсініктерімен алмасты. Ал, тұрақсыздық жағдайындағы қоғамдағы өзгерістер оқытудың рөлі мен әдістеріне, білім берудегі тенденцияларға әсер ететіні анық. Бүгінгі таңда білім тек интеллектуалды ғана емес, сонымен қатар эмоционалды, әлеуметтік және стратегиялық ресурстарды дамытуды қажет етеді. Бұл тұста, Тұрақты Даму бағытында Білім Беру, оны іске асырудағы инструменттерді, құзіреттіліктерді ашып, талдау өте маңызды.  
SPOD - Есептеу техникасы мен интернеттің жаппай таралуына дейін болған ескі болжамды әлемді сипаттайтын түсінік [1]. Мұндағы,
Steady  – тұрақты  
Predictable  – болжамды 
Ordinary  – қарапайым
Definite  – анықталған 
Алайда, бұл дәуір технология тезірек дами бастаған кезде аяқталды. SPOD-әлемнің орнына VUCA-әлем келді. Бұл аббревиатураны біз үшін соңғы екі онжылдықта таныс болған сөздер құрайды [2].
Volatility – өзгергіштік 
Uncertainty  – белгісіздік 
Сomplexity  – күрделілік 
Ambiguity – түсініксіздік, екіұштылық 
Қазіргі уақытқа дейін адамзат VUCA-ға негізделіп өмір сүрді [3]. Оның негізгі сипаты - тұрақсыз ортада негізделген шешімдер қабылдау еді. Оның шешімдері  Vision (пайымдау), Understanding (түсіну), Clarity (айқындық), Agility (жасыру) арқылы іске асты. Бұл жердегі, 
Vision (пайымдау) мықты коммуникация арқылы  өзіне, серіктестерге сену, сондай - ақ команданың күш-жігерін қызметтің өнімді салаларына бағыттай білу. 
Understanding (түсіну) эмпатия, салауатты қызығушылық және жаңа сын - қатерлерді өзінше шешуге деген ұмтылыс, сондай - ақ қызметтің қолда бар шеңберінен шығып, жаңа көкжиектерді көруге мүмкіндік беретін ақыл - ойдың ашықтығы 
Clarity (айқындық) - бұл жаңа жолмен интуитивті түрде жүру қабілеті, жүйелі ойлау арқылы жағдайды бағамдай, көре алу
Agility (ептілік) – жаңа, стандартты емес, инновациялық процестер мен жобаларға жол ашуға бел буу (Сурет-1).

Сурет-1. VUCA-әлемдегі процестердің сипаты 
Бірақ 2020 жылы келген сынақ бұрыңғыны бұлыңғыр етіп, әлемдік қазандықта жүріп жатқан процестерді сипаттайтын BANI түсінігін алып келді. Оны футуролог Джамаис Кашио ұсынды. Яғни, бұл бүгінгі әлемді түсінудің, бағалаудың және оған жауап берудің жаңа тәсілі. Мұндағы [4], 
Brittle  – нәзік, морт сынғыш 
Anxious  – мазасыз, алаңды
Nonlinear – күтілетіндей бір тізбекті емес
Incomprehensible – қиыр-шегіне жету мүмкін емес
Кейбір нәрселер сыртқы жағынан өте сенімді болып көрінуі мүмкін, бірақ іс жүзінде олай емес. Олар баяу және әдемі істен шықпайды, олар бұзылады, морт сынады. BANI әлемі контекстінде мысалы, Ғасырлық тарихы бар ірі өндірістік корпорациялар бір мезетте ыдырауы мүмкін. Білім беру процесінде біз аудиторияда сабақ өткізу жалғыз нұсқа болмай қалғанын айта аламыз. 
Мазасыздық пен алаңдаушылық - ХХІ ғасырдағы созылмалы түрге айналған ең көп таралған "аурулардың" бірінің белгілері. Бұл жағдайда кез-келген таңдау жасау үшін адам қиналады. Демек, маңызды шешімдер қабылдауды тежейтін пассивтілікке алып келеді. Ақпаратқа тәуелділік мазасыздық деңгейін жоғарылатады. Жаңалықтар легін үнемі жаңартып отырып, адам бейсаналы түрде жаңа оқиғаларды, нашар өзгерістерді күтеді және одан да көп алаңдайды. Бұл тәуелділіктен арылуға тырысудың орнына, адамдар не болып жатқанынан хабарсыз болудан қорқады. Жарқын мысал – күні бойы нақты уақыт режимінде әлеуметтік желілердегі оқиғалардан хабардар болу қажеттілігі.
Себеп пен салдар арасындағы диспропорция. Қабылданған немесе қабылданбаған әрекеттердің нәтижелері сайып келгенде теңгерімсіз болып шығады. Кішкентай шешімдер үлкен салдарларға, ал көп жұмсалған күш – жігер шамалы нәтижелерге әкелуі мүмкін. Мысалы, кішкентай вирус әлем халқының көп бөлігін үйлеріне жасыруға мәжбүр етті. 
Шексіздіктің арғы жағында "ақпараттың шамадан тыс жүктелуі" мәселесі тұр. Қосымша ақпарат енді жақсы түсінудің кепілі емес. Иә, адамдарға қойылған сұрақтарға жауап табу оңайырақ болды, бірақ көбірек деректер біздің әлемді түсіну қабілетімізді тежейді. Қиыр шегіне жетпеу - біз белсенді қолдана бастаған жасанды интеллект жүйелеріне тән. Жүйелер неғұрлым күрделі болған сайын, олардың қалай шешім қабылдайтынын түсіну қиынырақ болады.
Әлемге баға берілгеннен кейін, оның шешімі де ұсынылған. Морт сынғыштықты – тұрақтылықпен жеңуге болады. Болашаққа деген алаңдаушылықты – дәл қазір болып жатқан ситуацияға зейін аударумен, Күтілген нәтиженің болмауын – икемділік, бейімделу арқылы жеңу. Ал, түсініксіздік ашықтық пен интуитивті түсіну  қажеттілігін күшейтеді.
Әлемнің сипаты беріліп, қоғамдағы түйткілдердің беті ашылған соң, мәселелердің шешімі ретінде – тұрақты даму бағытында білім беруді ұстанамыз. БҰҰ әлемнің тұрақты дамуы үшін 17 мақсатты айқындап берді [5]. Олар барлық саланы қамтиды: қоршаған ортадағы тұрақтылық, әлеуметтік тұрақтылық, экономикалық тұрақты даму және саяси тұрақты даму. 
ТДМ - 4.7-ге сәйкес, 2030 жылға дейін барлық оқушылардың тұрақты даму үшін қажетті білім мен машықтарға ие болуын, атап айтқанда, тұрақты даму және тұрақты өмір салты, адам құқықтары, гендерлік теңдік, әлем мәдениеті мен зорлық көрсетпеу, әлемнің азаматтығын насихаттау және мәдени алуан-түрлілік құндылығы мен тұрақты дамудағы мәдениеттің үлесін мойындау мәселелрі бойынша білім беру арқылы қамтамасыз ету міндеті қойылған.
ТДМБ - Бұл жаһандық азаматтық рухында білім беру, бейбітшілік пен адам құқықтары мүддесі үшін білім беру, жаһандық білім беру, жаһандық оқыту, экологиялық білім беру, Тұрақты даму мүддесі үшін білім беру және ТДМ-мен байланысты басқа да бағыттар бойынша білім беру тәсілдеріне қатысты қолданылатын жалғыз жалпы термин [6]. 
Бұл жаңа әлемде білім беру жүйесі жас ұрпақты тұрақты өзгерістер жағдайында өмір сүруге дайындауға міндетті. Көріп отырғандарыңыздай, бүгінгі таңда білім тек интеллектуалды ғана емес, сонымен қатар эмоционалды, Әлеуметтік және стратегиялық ресурстарды дамытуды қажет етеді [7]. Дәл осы жерде, ТД бағытында ББ, оны іске асырудағы инструменттер өте өзекті. 
Олар тек білімді жеткізуге ғана емес, сонымен қатар білім алушылардың бойында тұрақтылық, икемділік, уақытқа деген ұқыптылық (тайм-менеджмент), ашықтық және ойлаудағы интуитивтілік сияқты қасиеттерді дамытуға мүмкіндік береді. Ол жеке көзқарасты қолдайды, білім алушыларға өздерінің күшті жақтарын білуге және дамытуға, мақсат қоюды және оларға жетуді үйренуге және үнемі өзгеріп отыратын әлемге бейімделуге көмектеседі. Білім беру саласындағы мамандар ретінде біздің бүгінгі міндетіміз тек білімді жеткізу ғана емес, сонымен қатар Білім алушыларды сыни тұрғыдан ойлауға, икемді және бейімделгіш болуға, өзін –өзі оқытуға және өзін-өзі дамытуға үйрету екенін түсінуіміз керек.
Болашақтың мүддесі үшін оқуда мұғалімдердің де маңызды құзыреттіліктері де айқындалған [8]. Олар: а) «білуді үйрену» қоғам алдында тұрған жергілікті және жаһандық қиындықтарды және мұғалімдер мен оқушылардың әлеуетті рөлдерін түсінуді білдіреді (мұғалім түсінеді...);
  б) «іске асырып үйрену» тұрақты дамуға арналған білім беруге байланысты практикалық дағдылар мен белсенділік құзыреттілігін дамытуды білдіреді (мұғалім... істей алады);
  в) «бірге өмір сүруді үйрену» - серіктестіктің дамуына және өзара тәуелділік, плюрализм, өзара түсіністік және татулық құбылыстарын оң қабылдауға ықпал ететін тренинг (мұғалім басқа адамдармен ... жұмыс істейтіндей жұмыс істейді);
  г) «болуға үйрену» жеке қасиеттердің дамуын білдіреді және өз бетінше әрекет ету қабілетін дамыту, сонымен қатар тұрақты даму туралы өз пайымдаулары бар және соған байланысты жеке жауапкершілікті көтеру (мұғалім – бұл...).
Сонымен қатар, мұғалім біртұтас көзқарасты ұстану: интеграциялық ойлау; инклюзивтілік; күрделі мәселелерді шешу. Сонымен қатар, өзгерістерді болжау: өткен тәжірибеден сабақ алу; қазіргі өмірге қатысуға ынталандыру;  альтернативті фьючерстерді зерттеу қажеттілігі бар. Мұғалім өзгерістерді енгізуді өз айналасынан, яғни,  оқыту мен оқуда трансформациялық тәсілдерді қолдануда және жалпы білім беру жүйесін өзгерту процесінде бастау керек.
ТДМБ мақсаттары білімнің, дағдылардың, қарым-қатынастардың, құндылықтардың және ойлау үлгілерінің кең ауқымын қамтиды, соның негізінде адамдар өздерінің дүниетанымы мен күнделікті мінез-құлқын қалыптастырады және соның арқасында олар планетаға зиян келтірместен бүкіл адамзаттың өмір сапасына жағымды әсер ететін шешімдер қабылдауға қатысады.
Сондықтан, ТДМБ білім алушылардың да игеруі қажет құзіреттіліктерді  алға тартады [9]. 
1. Өз бетінше білім алу
1. Жергілікті, ұлттық, жаһандық деңгейде мәселе шешіміне ықпал ете алу
1. Сыни ойлау
1. Байланысқа тұсу, келісе алу
1. Жүйелермен жұмыс істей алу. Себеп-салдарлықты түсіну
1. Тәуекелдерді талдау, баға беру
1. Құндылықтарды анализдеу
1. Тұрақты даму процесіне қатысу және дайын болу
1. Өзгерістерге ашықтық
1.  Инклюзия
1. Ынтымақтастық және жауапкершілік
 Мақалада білім беру саласындағы мамандарға Тұрақты болашақ үшін білім берудің маңыздылығы, себептері, түсініктері, құзыреттіліктері жік-жігімен талданып, аталды. ТДБ тұрақты даму туралы біліммен шектелмейді. Оны іске асыруу әдістемесі  - білім берудің негізінде құндылықтар мен принциптерді енгізіп, ұстану есебінен ТД мақсатында толығымен білім беруді қамтамасыз ете алады. 

Пайдаланылған дереккөздер:
1. Our common future: Report of the World Commission on Environment and Development, note UN,New York,1987,374 p. (online) http://digitallibrary.un.org/record/139811 (қаралған күні 10 қаңтар 2023 ж)
2. Образование для сложного общества. URL: https://drive.google.com/file/d/0B9ZvF6mQ5FMbST FKVmhodU5rNTNiTXpUZ2QwZktiR0pzSmJR/view (қаралған күні 15 қаңтар 2023 ж)
3. Н. Е. Рязанова, Д. В. Моргун, М. В. Аргунова, Формирование глобальных компетенций для vuca-мира: зачем, чем и как учить? Наука и Школа / Science and School № 2’2021, стр. 86-96
4. BANI как новый способ осмыслить меняющуюся реальность. URL: https://blog.bitobe.ru/article/kakoy-mir-prishel-na-smenu-vuca/
5. Повестка дня на ХХІ век (онлайн). https://www.un.org/ru/documents/decl_conv/ conventions/pdf/agenda21.pdf (қаралған күні 15 қаңтар 2023 ж)
6. Декларация тысячелетия Организации Объединенных Наций (онлайн). https://www.un.org/ru/documents/decl_conv/declarations/summitdecl.shtml (қаралған күні 3 наурыз 2023 ж)
7. Globalization and education for sustainable development: sustaining the future: International Conference, Nagoya, Japan, 2005. - 176 p., illus. (online) https://unesdoc.unesco.org/ark:/48223/pf0000149295?posInSet=1&queryId=N-EXPLORE-89594a0e-9729-4341-a8cb-9e6726314253 (қаралған күні 24 қаңтар 2023 ж)
8. Расширение возможностей преподавателей в интересах устойчивого будущего. ЕЭК ООН, Женева, 2013 (онлайн). https://unece.org/DAM/env/esd/ESD (қаралған күні 5 мамыр 2023 ж)
9. Учиться в интересах будущего: компетенции в области образования в интересах устойчивого развития. ЕЭК ООН, Женева, 2011(онлайн). 



